
Goarrunbagadus

Goarrot iežadet Garjjá Kåre!
Dát Luonddubargu lea mánáidgárddi
ollesolbmuide. Dá lea bagadus mo goarrut
čaffadis Garjjá Kåre. Bagadus lea dušše ráva, 
ja dii sáhttibehtet leat hutkái ja goarrut dan nu 
go ieža háliidehpet!

Maid don dárbbašat?
• Goarrunmašiinna ja/dahje nálu (sáhtát gieđain
goarrut garjjá)

• Čáhppes, ránes ja vilges árppuid

• Náluid maiguin sáhtát goarrut osiid oktii, 
vejolaččat árppu njađđimii

• Deavdda (sáhtát geavahit ovdamearkka dihtii
goanstadeavdaga dahje ullu)

• Su. 70x100 cm mehtera čáhppes stoffa 
(bummol dahje ullu lea buorre)

• Su. 25x40 cm ránes stoffa

• Veahá vilges stoffa čalmmiide

• Čáláhus minsttarárkkain

Don galggat

• 1x ovdabeali (čáhppat)
• 2x maŋábeali (čáhppat) 
• 1x vuođu (čáhppat) 
• 1x čoavjebihtá (ránis) 
• 4x soajá (čáhppat)
• 4x juolggi (čáhppat) 
• 2x bađoža (čáhppat) 
• 1x njunni (ránis)
• 2x čalmmi (vielgat)
• 2x golláža (čáhppat)

Minsttar leat bagadusa
loahpas.

Lihku
goarrumiin!

Bargovuohki

1. Basa ja likte stoffa ovdal go goarrugoađát.

2. Vaja stoffa juohke minsttarbihtá notáhtaid
mielde. FUOM! Muhtun bihtáid ferte vadjat guktii
dahje njelljii; dán sáhttá álkit dahkat go
máhcasta stoffa ja sággá minsttarbihtá
goappašiid stoffaid čađa. Muitte ahte minstaris ii 
leat sávdnjemunni, vaja danne 1 cm stuorábun.

3. Sákka čalmmiid (A), njuni (B) ja čoavjji (C) 
ovdabeallebihttái (D) prievnnuiguin ja goaro daid
gitta. Goaro čalmmiid badjelsávnnjiin ja njuni
njuolggosávnnjiin. Čoavjji sáhttá goarrut juogo
badjelsávnnjiin dahje njuolggosávnnjiin.

4. Sákka oktii guokte ja guokte juolgebihtá (E), 
soajáid (F) ja bahtoša (G) prievnnuiguin. Goaro
bihtáid oktii ravdda mielde, muhto guođe gežiid
rabasin, danne go duoji galgá jorgut. Čuohpas
vejolaš čiegaid ja dárbbašmeahttun stoffa ja 
jorggo. Deavdde bihtáid deavdagiin ja goaro
dasto boatkasázuid juolgesuorpmaid gaskkas, 
soajáin ja bahtošis.

Soadjá

Bađuš

Juolgi

5. Sákkas bahtoša merkejuvvon sadjái nuppi

maŋábeallebihtás prievnnuiguin Goaro dasto

dan guovtti maŋábeallebihtá (H ja I) 

jorggubeale. Dát šaddá Garjjá Kåre sealgi oktan 

bahtošiin.

6. Sákka soajáid merkejuvvon sadjái

ovdabeallebihtás prievnnuiguin ja goaro

ovdabeallebihtá maŋábeallebihtáide

jorggubeale. Goaro vuollin bajás oaivvi guvlui. 

Čuohpas vejolaš čiegaid ja dárbbašmeahttun

stoffa.

7. Sákkas julggiid merkejuvvon sadjái

ovdabeallebihtás prievnnuiguin.

8. Sákkas vuođu (J) ovdabeallebihttái ja guovtti

maŋábeallebihttái prievnnuiguin ja goaro gitta. 

Guođe doarvái stuorra ráiggi vai sáhtát jorgut

garjjá. Čuohpas vejolaš čiegaid ja 

dárbbašmeahttun stoffa ja jorggo.

9. Deavdde Garjjá Kåre deavdagiin ja goaro vuođu

maŋimuš ráiggi giehtasávnnjiin.

